
棄婦辭

作者：周忱　明朝

本作品收錄於《列朝詩集/乙02》

回車已駕衡門下，將去復畱情不捨。

舉家欲語畏郎嗔，獨自登車無送者。

吞悲惟恐路人知，默默還思初嫁時。

父母殷勤受明禮，良媒宛轉來通辭。

入門即聽舅姑語，婦道營生在勤苦。

淡妝不用畫蛾眉，朝採蠶桑暮機杼。

亦知樸陋人所厭，習成天性終難變。

丈夫有才常好新，賤妾薄命何嗟怨。

繰絲在車猶未除，亭午當炊誰下廚。

但得新人亦似此，庶免高堂煩老姑。

到家無面見鄰姬，獨掩寒閨雙淚垂。

棄婦辭

小時只恨青春促，今日方愁年老遲。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

这是一个小作品。如果您对该讀本（或部分）相关知识有一定了解，请协助我们一同对

其补充和完善。

